
Américain a Normanis, sed nequiquam, iam XI saeculo inventam 
esse. Cur non potuerint idem facere Romani veteres, quorum naves 
non inferiores erant Normanomm navibus?

Quae omnia si probabiliter sint disputata, spero fore, ut coniec- 
tando etiam ulterius progredi contingat. Locutus est Seneca de terris 
novis et usque incognitis plenus persuasionis et inconcussae fidei; at 
vero, erat is in geographiae studiis nec rudis nec inexpertus: docu­
mento sunt variae dissertationes geographicae (de motu terrarum; de 
situ Indiae; de situ et sacris Aegyptiorum; de forma mundi, cet.). Vix 
dubitari possit, quin is ipse auctor fuerit et impulsor peregrinationum 
geographicarum, quas Nero, discipulus et alumnus eius, in remotissi­
mas regiones, quales sunt illae ad Nili fontes et in Germaniam septem- 
trionalem, adornaverat, eo potissimum proposito, ut explorarent res 
eo tempore obscurissimas: Nili fontes („fontium qui celat origines“, 
Hor.), et originem sucini. Num enim casu factum est, ut Seneca ipse 
de Nilo librum scripserit? Quid igitur? Cogitavitne Seneca etiam de 
Oceani exploratione et de itinere trans Oceanum? Si ita erat, fieri vero 
potuit, ut versus illos, quos Medeae supra memoravimus, eo consilio 
Seneca inseruerit, ut Caesarem ad novam peregrinationem adornandam 
concitarent et exhortarentur. Ad hoc aptissime quadrare videtur id, 
quod Seneca ipse praeter omnes alios geographos Oceani latitudinem 
minimam aestimavit, ita ut iter et facile et celeriter fieri posset.

Nero et Seneca an de hac peregrinatione adornanda cogitaverint, 
id nimirum ignoramus. Sed utcumque res sese habeat, dubitari nequit, 
quin Americae inventio, si minus in usu, at certe in arte et scientia, 
iam facta fuerit, et quin vetera de novo continente indicia, quae nobis 
vera et diserta videntur, et per se ipsa plus valere quam recentiorum vel 
ingeniosissimae coniecturae, quamquam fortuito oblata sunt, et quam­
quam veram illorum originem ac naturam et quibus e fontibus derivata 
sint, propter rerum vetustatem et testimoniorum paupertatem igno­
ramus.

18. II. 1946 I Veselin Čajkanović

AD ČAJKANOVIĆI DISSERTATIONEM „AMERICA TEMPORIBUS 
ROMANIS AN NOTUERIT“ ADDITAMENTUM

Hanc dissertationem apparatu critico carentem Čajkanović edidit 
serbice in actis diurnis Pravda inscriptis (4—7 I 1940), versionem lati- 
nam vero morbo letifero iam correptus praeparabat sed ad finem ad­
ducere non potuit. Quam hic in luce profero talem qualis ab auctore 
relicta  e ra t qu ia  ille m oriens vetu it in  operibus suis edendis q u id q u id  
mutare, emendatis tantum quibusdam mendis suppletisque lacunis 
(locus Diodori Bibi V 19 et Senecae Medeae versus 301—379) et versis 
aliquot serbicis verbis quae in chirographo relicta erant. Haec omnia 11

uncis inclusi. Lector autem curiosus nescius ne sit, quibus fontibus 
Čajkanović usus sit, addo nonnullas adnotationes.

De peregrinationibus temporibus Romanis factis disserens Čajka­
nović secutus est Ludovicum Friedlaenderum, Darstellungen aus der 
Sittengeschichte Roms10 318 ss, 391 ss.

Fl. Zeuxis mercator ille Phrygius est qui Italiam bis et septuagies 
visitavit, cf. Dittenberger, Sylloge2 n. 872 Φλάουιος Ζεΰξις έργαστής, 
πλεύσας υπέρ Μαλέαν εις Ιταλίαν πλόας έβδομήκοντα δύο...

De Valpurgi Senone vide quod scripsit E. Schröder, „ Walburg, 
die Sibylle“, ARw. XIX 1916—1919, 196—200.

M. Vasić, Colons grecs à Vinca, Revue internationale des études 
balkaniques I 1934, 65—73 et La colonie ionienne de Vinca, Zbornik 
Filozofskog fakulteta Univerziteta u Beogradu I 1948, 85—285 argu­
mentis non refutandis demonstravit commercium inter incolas regionis 
Belgradensis et colonos graecos regionis ad ostium Danuvii fluminis 
iam a fine septimi ante Christum natum saeculi extitisse.

Strabonis opinionem de Pythea Massiliensi vide in Geogr. 63, 
64, 102, 115, 158, 201, 295. Pytheae fragmenta germanice versa et 
commentariis instructa v. apud H. Hennig, Terrae incognitae I 1944, 
154—182. Hennig o. c. pp. 86—95 et de Hannonis itinere disseruit, 
Hannonis autem locus de gorillis hic est (Peripi. 16): τέτταρας б’ ημέρας 
φερόμενοι, νυκτός τήν γην άφεωρώμεν φλογός μεστήν* έν μέσφ δ’ ήν ήλί- 
βατόν τι πυρ, των άλλων μεΐζον, άπτόμενον ώς έδόκει, των άστρων, τούτο 
δ’ ημέρας δρος έφαίνετο μέγιστον, θεών όχημα καλούμενον...

18. έν δε τω μηχώ νήσος ήν, έοικυΐα τή πρώτη, λίμνην έχουσα καί 
έν ταύτη νήσος ήν έτέρα, μεστή άνθρώπων άγριων, πολύ δε πλείονες ήσαν 
γυναίκες, δασεΐαι τοΐς σώμασιν, ας οί έρμηνέες έκάλουν γορίλλας...

Marcianus (Peripl. I 12: GGM I) hoc de terra australi inco­
gnita tradidit: ...το Ινδικόν πέλαγος...διήκον προς τήν εω... καί μέχρι 
Σινών τού έθνους, δπερ τυγχάνει κείμενον κατά τήν προς ταΐς άνατολαΐς 
άγνωστον γήν... προς μεσημβρίαν άναχεύμενον έπί πλειστόν, μέχρι 
τής έτέρας άγνώστου γής τής κατά τήν μεσημβρίαν ύπαρχούσης... 44 
δύο γάρ άγνώστους ύπονοειν χρή γάς, τήν τε παρά τήν ανατολήν διήκου- 
σαν... καί τήν παρά τήν μεσημβρίαν, ήτις διήκει παρά πάσαν τήν Ινδικήν 
θάλασσαν...

De thesauro nummorum Carthaginiensium in Asoribus insulis 
reperto uberrime Hennig, Terrae incognitae I 136—146 disputavit.

Pseudo-Aristotelis verba (περί θαυμάσιων άκουσμάτων 136) de 
regione in Oceano Atlantico algarum marinarum plena haec sunt: 
λέγουσι τούς Φοίνικας τούς κατοικοΰντας τά Γάδειρα καλούμενα, έξω 
πλέοντας Ηρακλείων στηλών άπηλιώτη άνέμω ήμέρας τέτταρας, παρα- 
γίνεσθαι εις τινας τόπους έρήμους, θρίου καί φύκους πλήρεις, ους δταν 
μεν άμπωτις ή μή βαπτίζεσθαι, δταν δε πλημμύρα, κατακλύζεσθαι...

De Americae a Normanis facta inventione vide quod Hennig, 
Terrae incognitae II 311—351 dicit.

Beograd. R. Marič.


